
GOUVÈNÈ CUOMO ANONSE ETA NEW YORK PRAL ELIMINE DIFERANS NAN FINANSMAN POU 

EKSPOZISYON LOUS POLÈ KI PLANIFYE NAN BUFFALO ZOO 

 

Ti lous polè popilè Jaden Zowolojik Luna ak Kali pral gen yon nouvo kay nan ekspozisyon dènye modèl 

Arctic Edge 

 

Jodi a, Gouvènè Andrew M. Cuomo te anonse, avèk èd Eta New York, Buffalo Zoo pral elimine dènye 

defisi finansman li epi l ap vanse avèk yon nouvo konplèks antre ak yon abita dènye modèl 18 milyon 

dola pou lous polè yo ak lòt espès aktik yo. Avèk èd $750.000 dola nan pwogram NY Works Gouvènè a, 

ekspozisyon Arctic Edge ki planifye a pral kreye yon nouvo kay pou ti lous polè popilè jaden zowolojik la. 

 

Gouvènè Cuomo di konsa, “Buffalo Zoo se kote ki gen anpil vizit touris nan Konte Erie, epi sipò 

ekspozisyon Arctic Edge pral ede li atire menm plis vwayajè nan Lwès New York. Pwojè sa a ap reyalize 

modènizasyon trè nesesè k ap finalize sitiyasyon Jaden Zowolojik la kòm yon faktè pou touris ak aktivite 

ekonomik toupatou nan rejyon an, epi mwen kontan paske Luna ak Kali pral kapab kontinye pase jou yo 

nan Buffalo.” 

 

Prezidan Buffalo Zoo, Donna Fernandes, di konsa, “Nou gen anpil rekonesans pou Gouvènè Cuomo 

poutèt li mete The Bear Necessities Campaign kòm pwojè ki gen priyorite epi poutèt li asire yo pral bati 

Arctic Edge. Nou kontan anpil paske li rekonèt enpòtans touris kiltirèl la nan zòn nan ak wòl Buffalo Zoo 

jwe nan atire moun nan Lwès New York. Nou di anpil mèsi pou Gouvènè a paske li asire lous nou yo pral 

rete nan Buffalo.” 

 

Konsèy Devlopman Ekonomik Rejyonal Lwès New York te deklare ekspozisyon Arctic Edge kòm yon 

priyorite rejyonal nan ane 2011, paske li annamoni avèk estrateji touris ak kwasans entèlijan konsèy la. 

Angajman pou finansman nan sous piblik yo gen ladan $3 milyon dola nan Konte Erie, $1.085 dola nan 

Vil Buffalo, $776.000 dola nan New York State Environmental Protection Fund (EPF), $400.000 dola 

Senatè Mark Grisanti ak delegasyon Sena Lwès New York bay, $400.000 dola Manm Asanble Sean Ryan 

ak delegasyon Asanble Lwès New York bay, $150.000 dola ormitory Authority of the State of New York 

(DASNY) bay ak $15.500 dola Konsèy Minisipal Buffalo bay.  

Pandan plis pase yon syèk, lous polè yo te pami bèt ki pi popilè nan Buffalo Zoo. Pou yo kapab kenbe espès 

ikonik sa a nan Buffalo Zoo, yo dwe bati yon nouvo ekspozisyon pou satisfè dènye prensip jesyon yo 

adopte nan Association of Zoos and Aquariums (AZA), enstitisyon ki bay akreditasyon pwofesyonèl Jaden 

Zowolojik. Dènye ekspozisyon lous te fèt nan ane 1890 yo avèk sèlman kèk ti chanjman sou dènye 120 ane 

yo epi, kòm yon rezilta, lous polè adilt Buffalo te dwe demenaje pou ale nan lòt jaden zowolojik eta a. 

 

Arctic Edge Buffalo Zoo, ki pral kreye 228 djòb nan konstwiksyon, pral plis pase 60.000 pye kare (1,5 ak 

tè) nan dimansyon epi l ap repwodui nèj, klima konjle Sik Aktik la. De gwo ekspozisyon pral gen ladan 

lous polè alòske twa pi piti kloti pral prezante lou aktik, lèg tèt blanch ak lenks kanadyen pou montre 

divèsite espè ki te adapte nan lavi nan klima difisil sa a. Peyizaj la pral natirèl epi l ap gen ladan de gwo 

pisin dlo sale, woche natirèl ak plizyè kalite sibstra. Y ap itilize yon sistèm Life Support System (LSS) 

(Sistèm Sipò Lavi) sofistike pou konsève kalite dlo wo a. Obsèvasyon anba dlo pral pèmèt vizitè yo wè 

estil natasyon, konpòtman natirèl ak plezantri amizan lous yo pi pre. 

 

Yon Arctic Conservation Center pral bay pi bon opòtinite edikasyon pou ekspozisyon an. Y ap prezante 

chanjman klima a, efè li sou popilasyon lous polè a ak senp chanjman moun kapab fè nan lavi chak jou 

yo pou redui menas rechofman global la. Yo pral aplike pwogramasyon pou gwoup lekòl ak vizitè jeneral 

yo pou kreye yon piblik ki pi edike, k ap ede pwoteje espè ikonik sa a. 

 

Nan dènye deseni a, yon envestisman $32 milyon dola nan nouvo ekspozisyon yo ak ekipman pou vizitè 

yo te ede Jaden Zowolojik la ogmante ant 330.000 ak 450.000 vizitè chak ane, avèk 35 pousan vizitè k ap 

sòti deyò Konte Erie. Jaden Zowolojik la se yon patwon prensipal jèn moun ki pa kalifye ase nan Vil 

Buffalo, ki resevwa fòmasyon pou travay nan lavant tikè, sèvis manje ak operasyon magazen kado. Anpil 

nan djòb sa yo ta arisk, ansanm ak pozisyon moun ki kalifye pou fè antretyen jaden zowolojik, si pwojè 

sa a pa t egzekite epitou si yo pa t voye lous polè yo nan yon lòt sant. Konstwiksyon yon abita dènye 

modèl lous polè pral mete yon piwèt pozitif sou imaj livè difisil Buffalo epitou l ap fè gwo amelyorasyon 

nan prezans sezon livè a nan Jaden Zowolojik la.  

 

Senatè Mark Grisanti di konsa, “Yon fwa ankò Gouvènè Cuomo ak ekip li kontinye montre angajman yo 

pou Lwès New York. Lè nou jwenn lajan ki nesesè pou ekspozisyon aktik la nan Buffalo Zoo, nou ranfòse 

repitasyon nou pou kenbe Luna ak yon vitrin solid pou kenbe ti òfelen Kali. Ekspozisyon sa a pral yon 

kokennchenn sipò pou touris ak ekonomi pou Buffalo ak Lwès New York. Nou pa t janm konsidere kalite 

angajman an nan aspè devlopman ekonomik ak tours tankou sa Gouvènè Cuomo te pote a epi kontinye 

pote pou moun Lwès New York.”  

 

Manm Asanble Sean Ryan di konsa, “Anons jodi a asire ekspozisyon Arctic Edge pral gen tout finansman 

ki nesesè pou fini alè, ki se yon gwo nouvèl pou lous polè Luna ak Kali. Lous polè nou yo fè pati nan 

Buffalo, epi mwen kontan paske Gouvènè Cuomo fè envestisman enpòtan sa a k ap pèmèt Buffalo Zoo 

kontinye pwogrese pandan anpil deseni k ap vini. Buffalo Zoo se yon kokennchenn destinasyon touris ki 

enpòtan pou Buffalo ak Lwès New York. Fiti kay Luna ak Kali, ekspozisyon Arctic Edge, pral pote avantaj 

ekonomik k ap kontinye pou Buffalo ak tout rejyon nou an.” 

Egzekitif Konte Erie, Mark Poloncarz, di konsa, “Mwen ta renmen di mèsi pou Gouvènè a poutèt li 

elimine defisi a pou asire konstwiksyon ekspozisyon lous polè a fini. Reyalizasyon sa a se yon efò inifye 

ant dirijan leta ak dirijan lokal yo pou sipòte youn nan pi gwo resous nou yo, Buffalo Zou.” 

 

Majistra Buffalo, Byron Brown, di konsa “Ekspozisyon lous polè a se yon pati enpòtan non sèlman nan 

jaden zowolojik la men tou nan ekonomi touris la ak Lwès New York. Nou di Gouvènè Cuomo mèsi 

poutèt pyès finansman enpòtan sa a pou elimine defisi a epi pou fè pwojè sa a reyalize. Ekspozisyon lous 

polè a pral yon atraksyon enteresan ki pral bay anpil èdtan edikasyon ak amizman pou vizitè yo ak 

sitwayen yo.” 

